
IZVJEŠTAJ SA SEMINARA
„Zaštita zviždača (uzbunjivača)“

12. i 13. novembar 2020. godine
Online- Cisco Webex
Centar za edukaciju sudija i javnih tužilaca u Republici Srpskoj ( u daljem tekstu: CEST RS)  je u okviru Programa stručnog usavršavanja i početne obuke za 2020. godinu, organizovao treći po redu trening u okviru druge faze projekta „Sloboda izražavanja i sloboda medija u BiH – JUFREX II“ , uz podršku Evropske unije i Savjeta Evrope,  na temu: „Zaštita zviždača (uzbunjivača)“. Seminar je održan 12. i 13. novembra 2020. godine putem online platforme- Cisco Webex, dok su edukatori seminara bili domaći i međunarodni certifikovani stručnjaci JUFREX-a iz oblasti prava na slobodu izražavanja, a to su docent dr Jelena Surčulija- Milojević, Fakultet političkih nauka Univerziteta u Beogradu, g. Amir Kapetanović, sudija Suda Bosne i Hercegovine i g. Admir Biščić, sudija Osnovnog suda u Banjoj Luci. Seminaru je prisustvovalo osam učesnika.
U skladu sa dnevnim redom, nakon uvodnog obraćanja predstavnika CEST-a RS i Savjeta Evrope, te međusobnog predstavljanja učesnika i razmjene očekivanja, učesnici su imali priliku da čuju izlaganja vezana za regulatorni okvir Savjeta Evrope i Evropske unije u oblasti zaštite zviždača i klevete, zatim za institucionalni okvir i procedure zaštite zviždača u domaćem zakonodavstvu, za slobodu izražavanja sudija u krivičnom, upravnom i parničnom postupku, te mnogobrojne primjere iz prakse Evropskog suda za ljudska prava, domaćih sudova i sudova u regionu iz oblasti zaštite zviždača i klevete. Istaknuto je da se predmeti zaštite zviždača vode po hitnom postupku, da zviždač ima pravo na zaštitu identita, kao i za tok njegove prijave, te da je izuzetno važna uloga zviždača u demokratskom društvu, a da je zabranjeno sprječavanje prijavljivanja korupcije. U Bosni i Hercegovini postoje tri Zakona o zaštiti lica koja prijavljuju korupciju ( „Službeni glasnik BiH“ broj: 100/13; „Službeni glasnik RS“ broj: 62/17 i „Službeni glasnik BD BiH“ broj: 25/18), dok u FBiH još nije usvojen zakon o zaštiti lica koja prijavljuju korupciju.
Sloboda izražavanja i sloboda medija predstavljaju ključne aspekte razvoja demokratskog društva kako u Bosni i Hercegovini, tako i u svim drugim državama. Stoga su treninzi na ovu aktuelni temu izuzetno potrebni i korisni, a što su učesnici ocijenili kroz evaluacijske obrasce i kroz usmeni razgovor podijelili izuzetno pozitivne utiske. Osim edukatora koji su svojim trudom i zalaganjem sve vrijeme održavali pažnju učesnika, uspješnosti seminara doprinijeli su i sami učesnici koji su iznosili svoje stavove i primjere iz prakse, čime je u potpunosti ostvarena interakcija treninga.
U Banjoj Luci, 19. 11. 2020. godine                                                         Podnosilac izvještaja:
                                                                                                                                     Mila Čolić
                                                                                    Načelnik Sektora za stručno usavršavanje

